
MINUTI

 Il-Minuti tal-laqgħa Nru. 44 li saret nhar il-Erbgħa 12 ta' April 2000, ġew konfermati.

KORRISPONDENZA

THE CHAIRMAN (Onor. Leo Brincat): GĦandi rapport dwar outstanding refunds li sar mill-Commissioner of Inland Revenue u li kien mitlub minn dan il-Kumitat fil-laqgħa nru 39 li saret fis-16 ta' Frar, 2000. GĦandi wkoll ittra ta' l-Onor. Michael Farrugia kelliemi ewlieni laburista għas-saħħa u nitlob lis-segretarju biex jaqraha.  

MR RAYMOND GRILLO(Segretarju tal-Kumitat):

Onor.  Kollega, 

Fil-bidu tad-disgħinijiet kienet saret sejha għall-offerti għall-bini ta' sptar ta' 480 sodda f'Tal-Qroqq.

Is-sejħa għall-offerti kienet intrebhet mill-Konsorzju Skanska fost kontroversja sħiħa.

Id-Disinji kienu ngħataw b'mod dirett lid-Disinjaturi Ortesa.

Fl-1 ta' April 1997, kienet thabbret id-deciżjoni li l-isptar tal-Qroqq jinbidel fl-isptar ewlieni f'Malta minflok l-istpar San Luqa.  B'hekk kien spiċċa l-kuncett ta' servizz ta' kura akuta maqsuma f'zewg sptarijiet, wiehed f'Tal-Qroqq u l-ieħor fi Gwardamangia.  Dan l-isptar il-gdid kellu jesa bejn 800 - 1000 sodda u jigi jiswa Lm100 miljun bl-apparat b'kollox.

Wara diversi studji li saru mid-Dipartiment tas-Saħħa u li gew awditjati mill-Hospital Planners inglizi S.D.C. gie deciz li l-isptar f'tal-Qroqq kellu jibda b'850 sodda b'kapacita' li jkun jista' jitkabbar fil-futur sa 1000 sodda.

Gew imqabbdin id-disinjaturi Norman and Dawburn wara sejħa għall-offerti. Dawn kienu ntghazlu minn specjalisti fl-arkittettura u medicina minghajr indhil politiku. Norman and Dawburn kellhom jiehdu ħsieb id-disinji u superviżjoni tax-xogħol li jkun qed jaghmel il-kuntrattur.

Skanska kellhom ikomplu jibnu fuq il-footprint ezistenti filwaqt li kull struttura 'l barra mill-footprint kellhom joħorgu sejħa għall-offerti ghalihom.

Wara l-elezzjoni ta' l-1998 id-disinjaturi Norman and Dawburn, bla ebda raguni valida, gew imwaqqfa mill-iffinalizzar tad-disinji.

 Wara ħareg Memorandum of Understanding.

Fid-29 ta' Frar 2000 gie ffirmat kuntratt bejn il-Fondazzjoni għas-Servizzi Medici, f'isem il-Gvern Malti, u Skanska għad-disinjar u bini tal-isptar kollu f'Tal-Qroqq.  Dan il-kuntratt gdid huwa wiehed dirett u b'dak li ga ħarget l-F.M.S. u x-xogħol kollu li baqa huwa mistenni li jigi jiswa mat-Lm83 miljun.  L-isptar ser jiftaħ b'650 sodda u jigi estiz għal 850 sodda.  Sadanittant l-isptar, b'dan il-kuntratt dirett mistenni jigi jiswa aktar minn dak progettat mid-Disinjaturi Norman and Dawburn.

Filwaqt li l-Gvern kien komdu jippubblika partijiet mill-kuntratt iffirmat bejn il-Fondazzjoni għas-Servizzi Medici u Skanska, minn naħa l-oħra qed jirrifjuta li jippubblika l-kuntratt kollu.

  Huwa dritt tac-cidditadini u r-rapprazentanti tiegħu li jevalwaw kif qed jintefqu flus il-poplu u jekk l-interess tal-poplu Malti huwiex protett jew le bl-iffirmar ta' dan il-ftehim dirett.

Ħames gimgħat wara l-iffirmar ta' dan il-ftehim, il-ftehim bejn l-F.S.M. u Skanska qed jinżamm sigriet.

Nitlob lill-membri tal-Public Accounts Committee biex jagħmlu l-investigazzjonijiet necessarji u jekk jinħass il-bżonn il-kaz jintbagħat quddiem l-Awditur Generali biex jagħmel evalwazzjoni tal-ftehim bejn il-Fondazzjoni għas-Servizzi Medici f'isem il-Gvern u Skanska.

Dr. Michael Farrugia MP

Kelliem Ewlieni Laburista għas-Saħħa

THE CHAIRMAN: Hawn kummenti fuq l-ittra?  L-Onor. Austin Gatt.  

ONOR. AUSTIN GATT (Ministru tal-Ġustizzja u Gvern Lokali):  II-prassi hi li din l-ittra tiġi fuq l-agenda għal-laqgħa li jmiss. Barra minn hekk din irċevejtha xi ħamsa jew għaxar minuti ilu.

THE CHAIRMAN: Naħseb is-suġġeriment tiegħek huwa suġġeriment prattiku imma suppost li din l-ittra ġiet ċirkolata iktar kmieni.  

ONOR. AUSTIN GATT: Irċevejtha issa meta dħalt il-Parlament fis-6.10 p.m   flimkien ma' l-oħra li rreferejt għaliha tar-refunds.  

THE CHAIRMAN:  Is-suġġeriment tiegħek se jittieħed fuq il-merti tiegħu imma l-kopja għaddejtha lis-segretarjat fil-11 ta' April 2000. Hawn kummenti jew rimarki fuq is-suġġeriment li għamel il-Ministru? L-Onor. Cilia.

ONOR. JOE CILIA:  Fil-fatt kont se nissuġġerixxi l-istess ħaġa. Kif inhi l-prattika f'dawn il-każijiet, din titla' fuq l-agenda bħala item għad-diskussjoni.  

THE CHAIRMAN: Neħodha li hawn qbil? (Onor. Membri: Iva) GĦaldaqstant din l-ittra tiġi trattata fil-laqgħa li jmiss. Nappella li meta jkun hemm ittri dawn jiġu ċirkolati lill-membri ta' dan il-kumitat l-għada jew in the next working day ħalli kemm jista jkun ikollhom l-informazzjoni f'idejhom b'mod immedjat. 

 It-tielet ittra ma lħaqtx iċċirkolajtha. Din waslitli fit-2 Mejju u kienet talba min-naħa tas-Sur Victor Sant, Director Corporate Services.  Nitlob lis-segretarju biex jaqra din l-ittra wkoll.

MR RAYMOND GRILLO:

27 April 2000

Hon Leo Brincat A.C.I.B., M.P.

Chairman

Permenent Public Accounts Committee

PAC Meeting of 5 April 2000

At the PAC meeting of 5 April 2000, Mr. Carmel Tonna, Assistant Auditor General made, inter alia, certain statements concerning the undersigned.

I would be grateful if the Committee would afford me the opportunity to clarify certain points raised by Mr. Tonna in my regard.

It was not possible to inform you earlier of my request owing to the fact that I was abroad.
Victor Sant,

Director Corporate Services.
THE CHAIRMAN: Jiena ma stajtx nieħu deċiżjoni waħdi fuq din l-ittra għaldaqstant qed inressaqha għall-konsiderazzjoni ta' dan il-Kumitat fl-ewwel opportunita' li qed ikolli. Hawn xi kummenti?  L-Onor. Mangion.

ONOR. CHARLES MANGION: Hawnhekk qed nittrattaw rapport li għamel l-Awditur Ġenerali u naħseb li fiċ-ċirkostanzi jkun iktar opportun jekk nistiednu lis-Sur Sant jagħmel il-kummenti tiegħu bil-miktub, jgħaddihom hawnhekk imbagħad il-Kumitat jagħmel il-mistoqsijiet li jidhirlu.  

THE CHAIRMAN: Hawn suġġeriment ta' l-Onor. Mangion li fin-nuqqas ta' rimarki oħra neħodha li qed jiġi addottat minn dan il-Kumitat.  Din l-ittra tista' tiġi ċirkolata lill-media.  Ngħaddu issa għall-business tal-lum.

FOLLOW UP REPORT TA' L-AWDITUR DWAR KUNĊERTI ORGANIZZATI MINN TA' QALI NATIONAL PARK COMMITTEE Fl-1998(KONTINWAZZJONI)
 THE CHAIRMAN: Nistieden lill-Awditur Ġenerali, lid-deputat tiegħu u xi persuni oħra li jistgħu jħossu li għandhom bżonn li jingħaqdu magħhom. L-aħħar darba  l-Onor.Pullicino kien qed jagħmel xi interventi u konna waqafna minħabba limitazzjoni ta' ħin.  Ma nafx jekk l-Onor. Pullicino  jixtieqx ikompli minn fejn ħalla dakinhar.  

ONOR. GEORGE PULLICINO (Segretarju Parlamentari): Mr Chairman, punt li xtaqt niċċara huwa dwar dak li qal is-Sur Carmel Tonna fil-laqgħa ta' dan il-kumitat li saret fil-5 ta' April. Dan qal hekk:

 "Fil-fatt  fl-ewwel klawsola tal-kuntratt tiegħu hemm imniżżel li hu financial advisor fil-Ministeru u kellu jirregola kollox għall-ministeru. U l-iżball tiegħu kien  - u jien naħseb li ħarbitlu għax nimmaġina kien jaf - li fetaħ loan f'isem il-Gvern mingħajr il-permess  tal-finanzi."

Issa safejn naf jien il-fatti m'humiex hekk, għax ma nfetaħx loan f'isem il-Gvern.  

MR CARMEL TONNA (Assistent Auditor General): Hu ma tax parir tajjeb dwar il-ftuħ ta' dan il-loan.  Hu kien responsabbli li jara li dan il-loan ma jinfetaħx.  Aħna mhux qed ngħidu li fetaħ il-loan hu imma r-responsabbilita' finali kienet tieħu

ONOR. GEORGE PULLICINO: Fuq account li kien diġa' miftuħ. Fil-fatt this is the whole issue.  

MR CARMEL TONNA: Bħala acting permanant head li huwa chief accountant tal-Ministeru kienet responsabbilita' tiegħu li jara li l-liġijiet finanzjarji ma jinkisrux.  Fil-fatt dan naqas li jagħmel hekk għax kien aware li qed isir dan il-proċess.

ONOR. GEORGE PULLICINO: Jiena hawnhekk nitħawwad daqsxejn. Qed niffokaw fuq id-DCS imma mill-karti jinstab li kien il-financial administrator. Tant hu hekk li din il-persuna kienet tat parir lil Rogers biex ma jidħolx f'dawn l-affarijiet għax dawk se jidħlu fihom ir-rappreżentanti tal-Ministeru tal-finanzi. Issa fir-rapport u anke fit-transcript l-awditur ġenerali jiġbed l-attenzjoni li din kienet responsabbilita' tad-DCS. Jiena naħseb li rridu naraw eżatt fejn kellha tieqaf din ir-responsabbilta'. Din kellha tkun fuq id-DCS jew fuq min effettivament kellu jkun rappreżentant tal-Ministeru tal-Finanzi? Jiena għalhekk naħseb li hawnhekk  - u naħseb li diġa' għedtha hawnhekk - we are addressing the wrong person.    

MR CARMEL TONNA:  Wieħed m'għandux jaħseb li jiena kont qed nittargetja d-Director Corporate Services. Wara kollox dan ma nafux, u la hu għadu tiegħi u lanqas ħabib tiegħi. Jien kont qed inkun oġġettiv fir-rapport. Id-director of finance and administration huwa r-recording centre tal-Ministeru kollu u Department of Works.  Meta nagħmlu l-qasma bejn id-dipartiment u l-ministeru, fin-naħa tal-Ministeru se jidħol il-permanant secretary u wara jidħol id-director corporate services. Dak iż-żmien ma kienx hemm permanant secretary allura ħa r-responsabbilita' diretta d-director corporate services.  Barra minn hekk anke ittra mill-Ministeru tal-Finanzi qed tgħabbih bir-responsabbilita' ta' proċeduri finanzjarji fejn kienu jidħlu dawn il-kunċerti. Dan mhux qed nivvintah, u hemm evidenza fattwali fuq din il-ħaġa.  

ONOR. GEORGE PULLICINO:  Lilek jirriżultalek?  

MR CARMEL TONNA:   Naf li kien qal li dan ħallih mhux responsabbilita' tagħna.  Inzerta on the right side of the table meta qal hekk. Ma kienx qed jgħid ħaġa tajba imma inzerta fuq in-naħa li veru hu ma kienx responsabbli direttament. Ir-recordings xorta għaddew mingħandu, ir-records kollha nżammew għandu għax hu responsabbli tar-recording system tal-finanzi tal-Ministeru.  

ONOR. GEORGE PULLICINO: Kif nistgħu ngħidu li hu kellu responsabbilita' meta ....

MR CARMEL TONNA: Ippermettili nikkwotalek l-ewwel paragrafu tal-kuntratt tad-director corporate services dwar ir-responsabilitajiet li għandu: 

 "to provide support and advice to the permanant secretary, Ministry for the Enviorment and through him to the Minister and Parliamentary Secretaries on all ministry-wide issues ."

  Din kienet attivita' tal-ministeru u ma setax ma jagħtix advice meta kien jaf li kienet qed tinkiser proċedura finanzjarja. Jiġifieri ndur fejn indur ma nistax naħrab minn din il-persuna li kellha ġġorr responsabbilitajiet primarji. (Interruzzjonijiet) L-ieħor kellu jġorr responsabbiltajiet sekondarji imma l-primarji kienu tiegħu.  

ONOR. GEORGE PULLICINO:   Id-DCS kienet il-persuna li kitbet lill-bank biex jiġbed l-attenzjoni dwar l-affarijiet li kienu qed isiru u għamel mistoqsija serja fl-ittra tiegħu jekk dan l-account kienx in order. Hawnhekk nerġa' mmur għal dak li għedt fl-aħħar laqgħa. Qed nikkonkludu affarijiet fuq id-DCS meta kieku mqar ġie interviewed  xi ħadd mill-bank forsi kien jitfa' dawl ta' x'intqal.  Qed ngħid hekk minħabba li nafu li hemm ittra fejn qal lill-bank li dan l-account seta' m'huwiex in order.  

MR CARMEL TONNA:  Hija ħaġa ċerta li r-regolamenti finanzjajri nkisru jew ma ġewx segwiti skond il-liġi. GĦal dan, id-director corporate services huwa responsabbli direttament. Ħalli nikkwotalek minn ittra li bagħat il-Ministeru tal-finanzi fl-20 ta' Ottubru 1998:

 "The accounts related to activities organised by the committee remain the responsability of the accounts section of your Ministry under the direction of your director corporate services."

  Dan qed jikteb lill-permanant secretary Ministry for the Enviorment.  Jista'  d-DCS jgħid dik l-ittra nkitbet biex innaddfu l-accounts li kienu għadhom mhux konklużi, imma din l-ittra qed tgħid li d-director corporate services huwa responsabbli direttament. Issa din l-ittra jien qatt ma stajt ninjoraha, u anke jekk niġu biex nintervistaw nies mill-bank, il-fatt sar. Kieku d-director corporate services kiteb lill-bank jew ta lill-Ministru parir lill-Ministru li din il-proċedura ma tistax tużaha...(Interruzzjonijiet) Hemm proċeduri oħra. Il-financial regulations 87 sa 90 jitkellmu dwar kif tagħmel advanced payment. Lill-Ministru seta' qallu biex imur għand il-Ministru tal-Finanzi u jġib awtorita' biex jiftaħ l-overdraft account.  Jiena ma nafx, imma l-Ministru tal-finanzi wisq probabbli ma kienx jgħidlu le.  Dan il-proċess normali ma ġiex followed, u dan suppost jaf bih id-director corporate services. 

ONOR. JOE CILIA: Dik l-ittra li nkitbet li qed tagħmel riferenza għaliha fejn avżat bir-responsabbilita' li jrid iġorr, qatt ġiet ribattuta minnu f'xi korrispondenza oħra?  

MR CARMEL TONNA: Iva, dan jirribatti kollox.  Jiena rajt anke d-debates ta' dan il-kumitat fejn dan qed jgħid that's after the event mhux before.  

ONOR. JOE CILIA: Korrispondenza kien hemm? Dan kiteb xi ittra li din mhux responsabbilita' tiegħu?  

 MR CARMEL TONNA:   Mingħalija kiteb lill-internal auditor meta kien qed jara l-każ l-internal auditor.  Lill-finanzi ma kitibx.   

THE CHAIRMAN:   Iżjed kummenti? L-Onor. Pullicino. 

ONOR. GEORGE PULLICINO: L-NAO investiga l-concerts ta' 1998. Ta' l-1997 investigahom? L-NAO għalfejn investiga biss ta' 1998 jekk fil-Public Accounts Committee konna ddiskutejna wkoll ta' l-1997 fid-dawl tar-rapport ta' l-internal auditor?  

MR CARMEL TONNA: L-1997 u l-1998 huma żewġ affarijiet separati. Il-kunċerti ta' l-1998 kien proġett fuq pjan li beda wara li saru l-kunċerti ta' 1997.  Fl-1997 ma jidhirx li kien hemm xi nuqqasijiet, għallinqas fil-proċeduri  finanzjarji. Kif l-internal auditor ħallathom flimkien ma nistax nifhem.  Naħseb li l-unika raġuni li ħallathom flimkien kien għax intuża l-below the line account, li hija xi ħaġa tibqa' għaddejja ma tispiċċa qatt. Fil-fatt kienu żewġ affarijiet differenti. Fit-terms of reference li kellna konna qed nidiskutu l-kunċerti ta' 1998 għax dak kien il-bulk tax-xogħol u kien f'dawn il-kunċerti fejn kien hemm nuqqasijiet fil-proċeduri.  

ONOR. GEORGE PULLICINO: Dan kien diskuss fil-Public Accounts Committee, u meta konna kkonkludejna hawnhekk konna għedna li l-Awditur Ġenerali għandu jara dak li ntqal u jinvestiga iktar fil-fond.  Jiena kont nimmaġina li l-awditur kien se jinvestiga wkoll dak li ġie diskuss fir-rapport ta' l-internal auditor għar-rigward ta' 1997. Kif wieħed jista' jikonkludi li ma kien hemm xejn ħażin ta' 1997 jekk dan ma ġiex investigat?  

MR JOSEPH G GALEA (Awditur Ġenerali): Nixtieq niġbed l-attenzjoni li l-eżerċizzju kollu qam meta l-uffiċċju tiegħi ħa l-inkarigu li jara l-andament tal-kunċerti li saru fl-1998. Kien hemm ċerti affarijiet li aħna ħassejna li kienu irregolari fit-trażmissjoni u allura ma stajniex immorru fuq in-naħa l-oħra.  Mhux kull darba li nagħmlu test immorru xi snin qabel. It-test konna qed nagħmluh fuq il-financial year 1998 u qbadna fih u komplejna fih. Meta ġie quddiem dan il-Kumitat  id-diskors kollu kien iffokat fuq il-kunċerti  - m'inix ċert, subject to correction għax m'għandix ir-records quddiemi - ta' l-1998. Dwar ta' l-1997 sibna li  kienet intalbet l-awtorita' tal-Ministeru tal-Finanzi biex jinfetaħ l-below the line account u anke biex jagħmlu l-loan li kien hemm bżonn bil-garanzija b'kollox. Fl-1998 ma sibniex li kien hemm dawn l-affarijiet u kkonċentrajna bħala eżerċizzju fuq dawk il-kunċerti li saru fl-1998. Dik hi r-raġuni għax dħalna f'wieħed u ma dħalniex fl-ieħor.

ONOR. GEORGE PULLICINO:  Nifhem li l-punt oriġinali ġie mir-rapport ta' l-awditur ġenerali għal dak li kellu x'jaqsam ma' 1998 imma fid-diskussjoni tal-PAC kien hemm anke msemmi ta' 1997. Allura dak li ġie diskuss hawnhekk dwar il-kunċerti ta' l-1997 għalih ma kienx parti mill-agenda?  

MR JOSEPH G GALEA: Ma rridx neħodha li ma tajniex kas ta' x'intqal hawnhekk, pero' l-forza kienet  fuq il-kunċerti ta' l-1998. Barra minn hekk biex nagħmlu rapport fuq l-1997 irridu nerġgħu nibdew mill-ġdid. Aħna ma dehrilniex li kellna għalfejn nidħlu fid-dettal fuqu għax l-irregolaritajiet sibnihom fil-kas tal-kunċerti li saru fl-1998. Barra minn hekk l-andament ta' dan il-Kumitat dejjem kien: Ejjew naraw x'sar ħażin biex darb'oħra nitgħallmu minnu ħalli l-iżbalji ma jerġgħux jirrepetu ruħhom. Il-konklużjonijiet tagħna tajnihom iktar importanza  minn dak li rajna matul dawn il-kunċerti.  Dak li għamilna fir-rapport.  

ONOR. CHARLES MANGION: Immur lura għall-kwestjoni tad-director corporate services.  Skond l-ittra tal-finanzi huwa kellu responsabbilita' - u dan jirriżulta anke mill-kuntratt tiegħu - li meta kien jaf b'dak l-account kellu jagħmel xi ħaġa bħala parti mid-dmirijiet tiegħu imma din il-ħaġa m'għamilhiex?  

ONOR. CARMEL TONNA: L-ewwelnett kellu jiġbed l-attenzjoni ta' min kien qed jipprova jressaq 'il quddiem l-idea li jiftaħ l-overdraft account għal żewġ klawsoli fil-liġi finanzjarja. Dawn huma l-klawsola 13 li tgħid espressament li ma jistax jinfetaħ overdraft account mingħajr il-permess bil-miktub tal-Ministeru tal-Finanzi u klawsola 21 li tgħid li lanqas biss għandu jażżarda jagħlqu għax jidħol responsabbli personalment hu. Barra minn hekk ir-regoli finanzjarji 87 sa 90 jgħidulek pass pass il-mod kif tagħmel advanced payment mingħajr ma tikser il-liġijiet finanzjajri.  Minn dan kollu ma sar xejn u dik hi s-sorpriża tagħna.   

ONOR. GEORGE PULLICINO: Hawnhekk fejn inħoss li din in-naħa ma tistax taqbel. Mela tajjeb, ngħidu li d-DCS suppost kellu jagħmel dak, imbagħad is-Sur Charles Camilleri, li kien iċ-chairman, mir-rapporti u mill-Minuti jirriżulta li qal li kien hemm awtorizzazzjoni verbali għall-ittra tal-garanziji minn ħadd ħlief il-Ministru Charles Buhagiar. Minkejja dan l-Awditur Ġenerali fir-rapport jiġbed l-attenzjoni li d-DCS kellu jagħmel hekk u not even a mention li kien hemm l-awtorizzazzjoni verbali tal-Ministru Buhagiar. Din qalha Charles Camilleri f'interview u l-NAO lanqas biss ħass il-ħtieġa li jibgħat għall-Ministru Charles Buhagiar.

  Litteralment qed nagħmlu każistika għal Nurenburg. Hekk inħossni li qed nagħmlu. Mela tajjeb, min jagħmel l-awtorizzazzjoni verbali inkluż biex jinfetaħ l-account dak l-NAO injorah totalment, lanqas biss iħoss il-ħtieġa li jintervistah u d-DCS jerfa' kollox! Hawnhekk fejn din in-naħa ma tistax taċċetta dan ir-rapport. Mela hawn ġew intqal, u aċċettajt, li l-Ministru ma daħalx fin-nitty-gritty imma mbagħad meta ssib il-karti tinduna li l-Ministru daħal ferm aktar min-nitty-gritty u fir-rapport tal-NAO xejn, seta' lanqas eżista l-Ministru Charles Buhagiar. Hawnhekk fejn din in-naħa se tibqa' żżomm il-punt tagħha li dan ir-rapport  m'huwiex suffiċenti.  

THE CHAIRMAN:  Mingħajr ma noqgħod nillimita nixtieq li l-interventi ma jsirux f'din il-forma.  Jekk jista' jkun indirizzaw lis-Sedja u mhux tagħmlu forma ta' ping pong bejn iż-żewġ naħat.   

MR CARMEL TONNA: Ir-responsabbilita' finanzjarja finalment, anke jekk ninterpretaw l-Interpretation Act, tibqa' dejjem tad-director corporate services. Il-Ministru seta' jgħid li jrid verbalment.  Meta mort lura għax-xhieda fuq din l-awtorita' ta' l-overdraft sibt li Charles Camilleri qal li l-personal secretary tal-Ministru tah parir li ma jiftaħx l-overdraft imbagħad meta mort għax-xhieda tal-Public Accounts Committee sibt li s-Sur Camilleri qal ma jiftakarx min tah parir biex jiftaħ l-overdraft account.  Fix-xhieda tiegħu Massimo Ellul kien qalilna li l-parir lil Camilleri kien ingħata minn xi ħadd mill-Ministeru.  Mela daqqa jgħidu mod u daqqa jgħidu mod ieħor. Kien hemm ħafna konfużjoni imma finalment, meta tgħaddi kollox mill-passatur, jiddispjaċini ngħid li d-DCS jibqa' l-bniedem responsabbli li kellu jara li dawn l-affarijiet ma jsirux.  

ONOR. GEORGE PULLICINO: Mela abbażi ta' dan in-nuqqas ta' kjarezza,  l-NAO ma kellux iħoss il-ħtieġa li jgħajjat lill-ex Ministru Charles Buhagiar biex forsi jikkjarifikalu s-sitwazzjoni?  

MR CARMEL TONNA:   Ħa nġib xenarju.  Kieku ġibna l-Ministru kien jgħidli li kien jippretendi li jkollu advice.  Jiena kont ngħidlu:  Kont ħażin jekk tajtu parir verbali li jiftaħ overdraft account.  Hu kien jgħidli:  Tajtu parir verbali imma suppost tani parir li ma nistax nagħmilha. Nassumi li ministru f'sensih hekk jagħmel, jiġifieri konna noqogħodu nibagħtu għal ħafna nies biex imbagħad noqogħodu nagħmlu ping pong u ma naslu imkien. Fl-opinjoni tiegħi dan il-każ qed jintefaħ beyond proportion.

THE CHAIRMAN:  Ma nixtieqx li tgħaddi ġudizzji.  Bir-rispett kollu għamel il-punt tiegħek, imma l-ġudizzji jiffurmahom il-Kumitat.  L-Onor. Mangion.

ONOR. CHARLES MANGION: Se nestendi ftit l-argument għall-kjarezza u for the record.  Jekk fhimt sew anke jekk il-Ministru seta' ta xi awtorizzazzjoni verbali, id-director corporate service bit-terms of reference ta' l-impjieg tiegħu,  xorta jibqa' jġorr responsabbilita' u hemm passi preċiżi x'jista' jieħu biex jimxi mar-regolamenti.  Dan tikkonfermah?  

MR CARMEL TONNA: Iva, dik hi d-dilemma u jiena diġa' spjegajt li hemm regoli - li huma section 87-90 tal-financial regulations - li jirregolaw kif jista' jsir advanced payment u hemm il-liġi partikolari li tgħidlek li ma tistax tiftaħ overdraft account.  Kieku ried seta' talab dan in writing mingħand il-Ministru tal-Finanzi  u kien ikun jista' jmexxi u jieħu r-responsabbilita' l-Ministru.  Ma kienx jeħodha d-DCS.  

ONOR. CHARLES MANGION:  Nixtieq nistaqsi mistoqsija direttament lill-Awditur Ġenerali.  Fl-opinjoni tiegħek - u naf li kien hemm is-Sur Tonna li kkonduċa din l-investigazzjoni imma tajjeb li for the record nistabbilixxu  - bħala Awditur Ġenerali, taħseb li l-proċedura addottata f'din l-investigazzjoni kienet eżawrenti? Taħseb li din l-investigazzjoni ġiet kondotta b'mod professjonali?  

MR JOSEPH G GALEA: Mr Chairman, li nista' nagħti garanzija hija li indirizzajna to the best of our ability it-terms of reference li elenkajna fil-bidu nett ta' dan ir-rapport. Bħala National Audit Office rajna wkoll il-compliance testing kollu li kien hemm.  Il-compliance testing huma li niċċekkjaw jekk ġewx segwiti l-liġijiet u r-regolamenti u rajna wkoll min kien responsabbli. Bdejna mill-permanant secretary, li naqas serjament, u saħansitra għedna li he acted ultravires f'ċerti affarijiet.

 Min-naħa tiegħi nista' niggarantixxi li l-uffiċċju kien mgħammar bl-aktar nies kompetenti li jistgħu jagħmlu din l-indaġini.  

MR CARMEL TONNA:  Nixtieq ninforma lil dan il-Kumitat li sar eżerċizzju tajjeb ħafna min-nies ta' l-audit office li ġabru l-accounts u għamlu l-accounting ta' dawk il-kunċerti li fil-Ministeru ma sarux. Dawn irrikonċiljaw il-biljetti  u raw fejn kienu l-biljetti bniedem bniedem. Jiġifieri għamlu l-accounts on behalf tal-ministeru, għamlu biċċa xogħol kbira biex naraw minn fejn bdejna safejn spiċċajna. Il-qalba tar-rapport huwa x-xogħol li sar fl-accounting ta' dawn il-kunċerti biex inkunu nafu minn fejn bdejna u fejn spiċċajna.  Dan ħadd m'hu qed isegwih fid-diskussjoni.  

ONOR. AUSTIN GATT:   Is-Sur Tonna għadu kemm uża kelma li x-xogħol sar minflok ma sar fil-Ministeru.  Użajt din il-kelma għax il-kumitat ta' Ta' Qali kien jirrispondi lill-Minsteru u mhux lid-dipartiment?

MR CARMEL TONNA: Xogħol ta' accounts qed ngħid. Saru l-accounts after the event, għax waqt l-event jirrikordaw  xi dħul, imma ma jikkonsolidaw xejn.  

ONOR. AUSTIN GATT:  Int għadek kemm użajt il-frażi li r-rikonċiljazzjoni saret minnkom minflok mill-Ministeru kif suppost.  Issa hemm distinzjoni bażika li inti żgur taf biha bejn Ministeru u dipartiment.  Inti użajt il-kelma Ministeru għax il-kumitat ta' Ta' Qali kien jirrispondi lill-Ministeru u mhux lid-dipartiment?  

MR CARMEL TONNA: Dan l-account sar wara li lanqas kien għad hemm il-kumitat, jiġifieri sar wara l-event. Fis-sistema taċ-ċivil jekk ikun hemm expenditure tibqa' għaddejja ma' l-oħrajn.  

ONOR. AUSTIN GATT: Id-differenza hija li int użajt il-kelma Ministeru.  Issa hemm Ministeru u hemm id-Dipartiment tal-Kultura. Int użajt speċifikament il-kelma Ministeru.  Ma naħsibx li kont żbaljat meta użajtha, għax dan il-kumitat kien jirrispondi lill-Ministeru u mhux lid-Dipartimen tal-Kultura.  

MR CARMEL TONNA: Il-kumitat kien jirrispondi lill-Ministeru ta' l-Ambjent u mhux lil tal-kultura.  

MR JOSEPH G GALEA:  Id-distinzjoni qiegħda meta f'Ministeru fejn għandek il-Ministru, għandek qisu bażi ta' dipartiment. Issa l-Ministeru għandu l-portfolio tiegħu. Qed ngħidu bħala Ministeru għax within the Ministry hemm the audit function.    

ONOR. AUSTIN GATT: Pero' r-relazzjoni tal-kumitat ta' Ta' Qali kienet mal-Ministeru ta' l-Ambjent u mhux mad-dipartiment. Il-kumitat ta' Ta' Qali li kellu f'idejh dawn il-kunċerti kien responsabbli direttament għall-Ministeru. Mela stabbilit dak il-punt, jiena naħseb li stabbilejna wkoll  - u dan joħroġ mir-rapport - li min kien responsabbli għat-tmexxija u għall-organizzazzjoni ta' dawn il-kunċerti  kien nominee tal-Ministru. Naqblu?  

MR CARMEL TONNA:  Iva.

ONOR. AUSTIN GATT: Naqblu wkoll li d-deus ex macchina tagħha, il-promutur, iċ-chief executive li hu s-sur Massimo Ellul huwa attiv fil-Partit Laburista. Ilkoll nafu li kien konsulent u li kien kandidat tal-Partit Laburista. Ma rridx nippersonalizza, imma l-audit office kien jafhom dawn l-affarijiet.  

THE CHAIRMAN:   X'inhi r-relevanza  mal-każ?

MR CARMEL TONNA:  Nafuh mill-ħajja ġenerali tagħna mhux bħala audit .  

ONOR. AUSTIN GATT: Fl-investigazzjonijiet li għamel l-uffiċċju tagħkom irriżultalu li l-Ministru ħa ċertu interess personali fis-sens li ġie allegat, tajjeb jew ħażin, li ta l-awtorizzazzjoni verbali biex jinfetaħ l-account u li attenda għal ċerti diskussjonijiet li saru fuq l-ingaġġ ta' l-artisti barranin. Iddiskutejtu  possibilita' ta' konklużjoni li kien hemm political pressure qawwi biex isiru dawn il-kunċerti?  

MR CARMEL TONNA: Bħala political pressure ma ddiskutejnihiex. Aħna li rajna kien pjan ta' tliet snin li kien ilu jiġi diskuss minn sena qabel u li ġie approvat  mill-kumitat fil-preżenza tal-Ministru, jiġifieri li kien aċċettat mill-Ministru. Kienet xi ħaġa li kienet se tiġi finanzjata minnha nfisha over the years, u ma nassumux li kien hemm  xejn żbaljat jew li qed jisker xi proċedura. (Interruzzjonijiet) 
Il-kumitat kien extension tal-Ministeru u kien qed jiffunzjona fl-ambitu tal-Ministru, jiġifieri seta' uża fondi li jaqgħu cost centre one.  

ONOR. AUSTIN GATT: Kemm is-Sur Tonna u kemm is-Sur Galea għadhom kemm qalu li kien hawn breakdown totali tar-regoli mill-permanent secretary kważi sal-messaġġier. Issa diversi minna hawnhekk ħdimna f'dan l-ambjent u nafu kemm m'huwiex faċli biex tikkonvinċi n-nies taċ-Ċivil li jiksru r-regoli kif ġieb u laħaq, anzi ssib reżistenzi kbar anke jekk titlob biex issir xi ħaġa li hemm flus għaliha u li tista' ssir b'mod korrett. Hawnhekk aħna konfrontati b'sitwazzjoni fejn ġustament l-Awditur Ġenerali qal li mill-permanant secretary l-isfel kulħadd kiser xi regola.  Mela għandna l-każ eċezzjonali tal-ksur tar-regolamenti minn kull persuna li kient teżisti fil-Ministeru mil-lat taċ-Ċivil. Barra minn hekk f'dan il-kas għandna l-interess personali tal-Ministru, interess li żbokka fil-laqgħat normali u fil-fatt li ċ-chairman u l-consultant tal-kumitat it-tnejn kienu political nominees.  Issa dawn it-tnejn direttament jew indirettament influenzaw liċ-Ċivil kollu biex jiksru  r-regoli li forsi dawn qatt ma kisruhom f'ħajjithom. Din il-konnessjoni fl-investigazzjoni ma ngħatat l-ebda relevanza ta' xejn?  

MR CARMEL TONNA:  Fil-fatt aħna rajna lil kulħadd indaqs. Fil-fatt kemm il-consultant, kif ukoll iċ-chairman u s-segretarja tal-kumitat ilkoll huma indikati li kisru xi parti tal-liġi finanzjarai.  Il-problema kelna kienet li kien hemm min aċċetta l-ħtija u kien hemm min baqa' jirreżisti u jgħid li ma kellux x'jaqsam.   

ONOR. AUSTIN GATT:   Bir-rispett kollu din mhijiex kwestjoni ta' x'naċċetta jew ma naċċettax, imma riżultanti.  GĦalhekk għamilt id-domanda fil-bidu, u ċ-Chairman ġustament qalli x'relevanza hemm. Jiena ma nistax nifhem  - u din sinċerament hija l-ikbar question mark - kif fiċ-Ċivil kultant biex jagħtuk riżma karti trid tagħmel id-demm, u issa f'daqqa waħda hawn insibu li nkisru r-regolamenti kollha minn fuq s'isfel, and yet din l-investigazzjoni... Bir-rispett kollu tajjeb li tagħmel hekk fuq in-nies taċ-Ċivil, imma tajjeb li tikkonċentra wkoll fuq il-politiċi wkoll. Idgħssa b'politiċi m'inix qed nifhem il-politiċi ż-żgħar biss imma jekk jista' jkun fuq il-politiċi l-kbar ukoll.  Kif jista' jkun kulħadd instab b'xi nuqqas u minkejja li l-Ministeru kollu u n-nies politiċi kienu involuti, l-Ministru lanqas biss - mhux qed ngħid għandu ħtija jew m'għandux - ġie intervistat? Din hija d-diffikulta' u l-question mark kbira li tibqgħali fuq  din l-investigazzjoni kollha.  

THE CHAIRMAN:   Qabel ngħaddu għat-tweġiba, naħseb li l-Onor. Mangion kellu xi mistoqsijiet ukoll.  

ONOR. CHARLES MANGION: Il-mistoqsija tiegħi torbot ma' din ukoll imbagħad forsi tkun tista' tagħti risposta waħda. L-ewwel ħaġa li rrid niġbed l-attenzjoni għaliha hi li naħseb li kull konsulent, kull chairman, kull persuna li tiġi appuntata  f'kull bord ma' kull Ministru u ma' kull dipartiment hija political appointee. Jiġifieri din il-preambola kollha preċedenti naħseb hija kompletament ultra vires.  Il-mistoqsija preċiża li nixtieqek tirrispondi huma dawn:  fl-intervista li għamilt... 

THE CHAIRMAN:   point of order l-Onor. Pullicino.

ONOR. GEORGE PULLICINO: Biex nikkjarifikaw dan il-punt li għedt.  Il-kwestjoni ta' konsulent u mhux konsulent nifhem li qed tqum minħabba li anke jekk tara r-rapport innifsu hemm miktub li Massimo Ellul huwa membru.  Issa Massimo Ellul stess minn karti oħrajn jgħid li hu m'huwiex membru imma kien qed jagħmel xogħol biss ta' konsulent. Jiġifieri anke hemmhekk hemm mistoqsija. Fil-fatt għad għandi mistoqsijiet jekk effettivament Massimo Ellul kienx membru jew kienx konsulent.  

ONOR. CHARLES MANGION:   Mhux qed nikkonstata li Massimo Ellul ma kienx konsulent jew tax pariri lid-dipartiment jew lill-ministeru, li qed ngħid huwa li hija konswetudni u dritt tal-Ministru u ta' min ikun fil-gvern li jappunta nies ta' fiduċja tiegħu.  Il-mistoqsija li rrid nagħmel hij waħda ċara:  Min-nies li ntervista d-dipartiment ta' l-awditur jiġifieri s-ċivil servants, il-permanant secretary, id-DCS eċċ,  kien hemm xi ħadd minnhom li stqarr li kellu political pressure biex jagħlaq għajnejh għal dawn l-infringements?   

MR CARMEL TONNA:   Ħalli nibda biex nirrispondi parti milli staqsa l-Ministru Gatt.  Bħala proġett aħna ma stajniex nikkritikawh jew nattakkawh. Din kienet deċiżjoni strateġika tal-Ministru u ma nistgħux nikkritikawha.  Il-Ministru sakemm ma tax direttivi bil-miktub ma nista' nqabbad ma' xejn. Seta' kien hemm pressure imma lilna ħadd, inkluż id-director corporate services, ma ġie jgħidilna li kellu pressjoni mill-Ministru biex jibgħat ittra lill-bank. Meta tkun ma' Ministeru jista' jkun hemm wieħed irid jintgħoġob iżjed mill-ieħor, isir żball u l-after effect tiegħu jibqa' nieżel. F'dan il-kas hekk ġara u kellu jġorr kollox fl-aħħar il-permanent secretary għax qabad u għalaq il-kont. Dik  hija r-realta', jiġifieri ma nistgħux naħarbu minnha. Lilna ħadd mix-xhieda ma ġie jgħidilna li l-ministru għamillu xi pressure. L-ebda wieħed minn dawk li ntervistajna ma qal hekk, u lil dawn intervistajnihom darba, darbtejn u bagħtnilhom id-dokumentazzjoni tax-xhieda tagħhom. (Interruzzjonijiet) Jien erġajt mort fuq il-PAC meetings u qgħadt narahom bil-kwiet biex nara jekk forsi qabżitli xi ħaġa. Mhux qed ngħid li ma qabiżli xejn imma ma nistax nibdel il-verżjoni tiegħi, għallinqas fuq dan il-punt.   

  THE CHAIRMAN:  L-Onor. Pullicino.

  ONOR. GEORGE PULLICINO: Fuq dan il-punt inħoss li hemm daqsxejn ta' anomalija li wieħed jgħid li bagħtu l-minuti u erġajtu rajtuhom għax naħseb li persuna li talab biex jerġa' jinstema' abbażi tal-minuti -  u qed nirreferi għas-Sur Victor Sant - ma reġax instema' t-tieni darba filwaqt li s-Sur Rogers ġie mgħajjat it-tieni darba wara li ntbagħtuli l-minuti. Mela effettivament is-Sur Victor Sant ma reġax instema'.  Issa hawnhekk nixtieq norbot ma' punti oħrajn Fir-rapport hemm imniżżel ukoll

 "all payments were approved by the permanent secretary both from the bureau below the line accounts..."

 Imbagħad f'parti oħra f'dan ir-rapport f'paġna 8 jintqal li;

"...the consultant..."

 -  kif qed nifhem is-Sur Massimo Ellul - 

"...to the TQNPC was reporting progress to the Permanent Secretary on financial matters arising out of activities being held at the Park."

 Mela joħroġ li dawn jiġu approvati mill-permanent secretary u li l-konsulent ikollu laqgħat mal-permanent secretary. Effettivament jirriżultalkom mill-interviews jekk id-DCS kienx informat b'dak li kien isir bejn il-konsulent u l-permanent secretary? Id-DCS kien ikun preżenti għall-meetings bejn il-konsulent u l-permanent secretary jew id-DCS irid jispiċċa jonfoq anke ta' ħaddieħor?

 MR CARMEL TONNA:   Kien hemm fażi fejn il-permanent secretary kien id-DCS stess, jiġifieri ma setax jevita li ma jkollux komunikazzjoni. Aħna ma qgħadniex naraw liema komunikazzjoni kellu eżatt. Issa ħalli nerġa' nirrispondi - allavolja qed tqum it-tieni darba - dwar l-internal auditor is-Sur Degiorgio.   Konna bgħatna għalih għaliex wara li bgħatnilu l-minuti ma qalilniex li ma qabilx magħna f'xi partijiet partikolari minnhom imma qalilna li ma qabel magħna f'xejn. Apparti hekk huwa kien complementary għalina. Aħna mhux qed nintervistaw lilu għax kien imdaħħal, qed nintervistawh bħala komplimentari għalina. Meta mbagħad ġie, sibna li d-differenzi kienu żgħar.  Fil-kas tas-Sur Sant, wara li bgħatnilu l-minuti bagħtilna l-ittra fejn qalilna fejn ma jaqbilx. Jiena qrajtha u tajtha wkoll lil membru tal-bord li kien qed jagħmel l-investigazzjoni miegħi għax is-Sur Sant kien qed jikkontesta affarijiet imniżżlin fil-minuti imma fl-istess ħin kien qed jaqbel ma dawn l-istess affarijiet.  (Interruzzjonijiet)  Per eżempju, qalilna:

"At the meeting I stated that each director within the Works Division is responsible for his cost centre.  The permanent secretary is therefore directly responsible for the cost centre of the ministry.".

Aħna hekk għedna.  Jekk immorru fil-minuti nsibu li dawn jgħidu hekk

"Mr Sant stated that in actual fact the permanent secretary was the accounting    officer of the private secretariat and the permanent secretariat within the ministry." 

  Jiġifieri qed jikkontesta xi ħaġa li diġa' qegħda fil-minuti. Jien lest li nerġa' niltaqa' miegħu dan. Mal-permanent secretary ma kellna qatt... Dan qal li għamel żball f'ċerti affarijiet u l-affarijiet ingħalqu hemm fis-sens li ġew imsemmija fir-rapport, imma f'dan il-każ baqa' jikkontesta f'xi ħaġa li ma nistgħux nemendawha. Taħseb li gost tagħna li xi ħadd jgħidilna mod u aħna niktbu mod ieħor? (Interruzzjonijiet).

  ONOR. GEORGE PULLICINO: Mr Chairman, nixtieq naqbad punt ieħor. X'jirriżultalkom li kien is-Sur Massimu Ellul, membru jew konsulent?

  MR CARMEL TONNA:  Lilna rriżultalna li kien membru.  M'għandna mkien li kien konsulent. Hu kien jgħid li kien konsulent imma ma tħallasx ta' konsulent. Fil-fatt għadu qed jitlob li jitħallas ta' konsulent.  Waqt l-intervisti hu qalilna li hu konsulent u se jfittex li jieħu passi privati. Din qiegħda fil-minuti tagħna.  

  ONOR. GEORGE PULLICINO:   Kemm hu l-ammont li qed jintalab?

  MR CARMEL TONNA: Ma staqsejtux għaliex dan mhux relevanti fil-każ tagħna.   

  ONOR. GEORGE PULLICINO:  Fejn jirriżulta li qed jitlob biex jitħallas?   

  MR CARMEL TONNA:   Fix-xhieda tiegħu Massimo Ellul qal hekk:  

"Mr Tonna stated that in the files made available to Audit, we have no formal appointment of Mr Ellul as Consultant.  There is only an internal memo dated 29th July 1997 signed by the Minister informing the permanent secretary that Messrs Massimo Ellul and Charles Marsh have been appointed members on the Ta' Qali committee.  Dr Ellul insisted that he has written documentation of his appointment as consultant but he prefered not to make this available to NAO at this stage since he may file a civil suit  in future.".

  ONOR. GEORGE PULLICINO: Aktar kmieni jiena semmejt il-kwestjoni tad-director corporate services vis-a-vis l-permanent secretary u ġie ġġustifikat għalfejn ma ġiex mgħajjat biex jitla' t-tieni darba. Hemm imniżżel, inkluż fir-rapport, li d-diskussjonijiet dwar l-affarijiet kollha finanzjarji kienu qed isiru bejn il-konsulent u l-permanent secretary. Minn dan il-fatt joħorġu żewġ mistoqsijiet. Is-Sur Victor Sant jekk ġie mistoqsi jekk l-informazzjoni li kienet għaddejja bejn il-permanent secretary kenitx qed tiġi mgħoddija lilu wkoll? It-tieni nett meta staqsejt jekk is-Sur Massimo Ellul huwiex membru jew konsulent it-tweġiba kienet li hu kien membru. Allura fir-rapport għalfejn hawn "the consultant to the TQNPC?   

  MR CARMEL TONNA: Għax unofficially għamel xogħol ta' konsulent. It-three-year plan għamlu hu u li kien qed jirrapporta lill-permanent secretary huwa iżjed affarijiet li għandhom x'jaqsmu ma' management milli ma' financial accounts.  
  ONOR. GEORGE PULLICINO: Jien nippretendi li tgħidulna ċar. Fir-rapport  daqqa taqra  li hu konsulent u daqqa li hu membru. Iddeċiedu, għidulna x'kien!   X'kien, membru jew konsulent?   Dan fir-rapport tagħkom qed naqra!

  MR CARMEL TONNA:  Huwa membru. Jista' jkun membru u jagħti consultancy jew advice.  Aħna ma nistgħux ngħidu li ma kienx qed jagħti konsulenza pero' talli jagħmel hekk ma jista' jippretendi l-ebda ħlas, għax ma kellu l-ebda commitment mill-ministeru li kellu jitħallas a meno che ma jurix il-korrispondenza.  

  MEMBRU: Ma kienx hemm korrispondenza fuq l-istatus tiegħu?

  MR CARMEL TONNA: Hu kien membru biss.  Kien hu li qal li hu kien konsulent. Li tagħmel three-year plan huwa xogħol ta' konsulenza. (Interruzzjonijiet) Tista' tkun membru u tagħmel xogħol ta' konsulenza.   Għalhekk semmejna member consultant, biex ħadd ma jattakkana li qed neliminaw xi ħaġa barra. Mhux qed ngħidu li m'għamilx xogħol ta' konsulenza, pero' ma kellux dritt ta' ħlas għall-konsulenza.   

  ONOR. GEORGE PULLICINO:  Page 8 tar-rapport tirreferi għalih bħala "the consultant".   

  MR CARMEL TONNA:    F'page 8 hemm li dan huwa:

 "...member to the Committee but no evidence regarding his appointment as a consultant."   

  ONOR. GEORGE PULLICINO:   Fejn qiegħda?

  MR. CARMEL TONNA:  Page 8 it-tielet paragrafu fit-tielet line.

  ONOR. GEORGE PULLICINO:  

  "There is an internal memo indicating that he was appointed member to the Committee but no evidence regarding his appointment as consultant.  Neither is there evidence of  his resignation from the Committee. This member insists that the consultancy firm for which he works was not the local agent for the foreign artistes who partecipated in the concerts and that he was a consultant to the committee on his own personal capacity and not as chief   executive officer of the consultancy firm.

ONOR CHARLES MANGION: Fir-rapport hemm element ta' konfużjoni. F'paġna 8 fit-tielet paragrafu jgħid hekk:

 "There is confusion regarding a member who turned consultant to the committee".

  Li rrid ngħid huwa li r-rapport jirrispekkja ċar dan il-punt anomalistiku.  

  THE CHAIRMAN:   Hawn iżjed kummenti?  L-Onor. Pullicino.

  ONOR. GEORGE PULLICINO: Abbażi ta' dawn il-punti li qajjimna nibqa' nsostni l-punt li dan ir-rapport għal din in-naħa m'huwiex sodisfaċenti u ma jirriżultax li ġew tackled l-affarijiet li aħna konna insistejna fuqhom. Nitlob li fil-laqgħa li ġejja nagħmlu s-sottomissjonijiet tagħna abbażi ta' dak li smajna. 

  THE CHAIRMAN:   Iżjed kummenti?  Ma jidhirx li hawn.  Għaldaqstant fil-laqgħa li jmiss ikun hemm is-submissions li rrifera għalihom l-Onor. Pullicino. 

  MR JOSEPH. G GALEA:   Mr Chairman, nixtieq nagħmel punt żgħir.  Dawn is-submissions se jkunu preżentati lilna dakinhar stess? Għaliex jekk se nitkellmu fuqhom dakinhar inkunu nixtiquhom qabel.

  ONOR. GEORGE PULLICINO: Jiddependi meta se niltaqgħu, forsi l-ġimgħa d-dieħla?  

  THE CHAIRMAN: Jien kont se nissuġġerixxi bħal-lum ġimgħa jekk inhu tajjeb għalikom.   

  ONOR. GEORGE PULLICINO: Inlestuhom għallinqas sa l-aħħar ta' din il-ġimgħa.

  THE CHAIRMAN: Jiġifieri jiġu ċċirkolati kemm jista' jkun in advance u meta wieħed jiġi għal-laqgħa jkun jaf fuq xiex se jitkellem.

  ONOR. GEORGE PULLICINO: Mr. Chairman, ngħadduhom it-Tnejn filgħodu u nipprovaw ħalli jitqassmu t-Tnejn filgħaxija stess.

   MR JOSEPH. G GALEA:  Tajjeb.  Mr Chairman, dan l-eżerċizzju li għamilna aħna żammejnih f'forma ta' audit fis-sens ta' regularity u fis-sens li għidna jekk qablux mar-regolamenti u mal-liġijiet. Jekk dan il-kumitat iħoss li għandu jgħaddilna xi task li jkun within our limit jien ma nħossx diffikulta' li nerġgħu nidħlu fiha, basta dan il-kumitat ikun sodisfatt bir-riżultati finali. 

  Irrid ngħid li aħna għamilna mill-aħjar li stajna biex kemm jista' jkun nindirizzaw il-prinċipji bażiċi. Jekk ma ndirizzajnihomx jien jiddispjaċini, pero' jekk ikollna bażi aktar ċara biex niggwidaw ruħna, aħna nagħmlu dak kollu li hu possibbli.

  THE CHAIRMAN: Qed neħodha li s-suġġeriment qed jiġi nnotat mill-membri preżenti.  Għaldaqstant il-laqgħa hija aġġornata għal nhar l-Erbgħa, 10 ta' Mejju, 2000 fis-6.30.  Nirringrazzja lil kulħadd.

Il-Kumitat aġġorna fit-7.40 p.m.
